

КОМИ  РЕСПУБЛИКАСА  ПРАВИТЕЛЬСТВОЛÖН
ШУÖМ
Коми Республикаса олысьяслы  оланiн стрöитöм да ньöбöм вылö
пытшкöсса заимствуйтöмъяс  кыскöм вылö 

 юридическöй кывкутысьяслы 

Коми Республикалысь государственнöй гарантияяс 

2003 воын сетан пöрадок йылысь

«2003 во вылö Коми Республикаса республиканскöй бюджет йылысь» Коми Республикаса Оланпаслöн 14-1 статья олöмö пöртöм могысь да Коми Республикаын оланiн стрöитöм сöвмöдöмлы отсалöм могысь Коми Республикаса Правительство шуис:

       1. Индыны, мый Коми Республикаса олысьяслы оланiн стрöитöм да ньöбöм вылö пытшкöсса заимствуйтöмъяс кыскöм вылö юридическöй кывкутысьяслы Коми Республикалöн государственнöй гарантияяс 2003 воын сетсьöны конкурс подув вылын.

       2. Вынсьöдны Коми Республикаса олысьяслы оланiн стрöитöм да ньöбöм кузя пытшкöсса заимствуйтöмъяс кыскöм вылö юридическöй кывкутысьяслы Коми Республикалöн государственнöй гарантияяс 2003 воын сетан пöрадок йылысь положение (водзö – Положение) содтöдын индöм серти.

       3. Тайö шуöм олöмö пöртöм бöрся видзöдны Коми Республикаса Юралысьöс вежысь А.Ю. Кабинлы.

 Коми Республикаса Юралысь  
 



В. Торлопов   
Сыктывкар

2003 вося сентябр 2 лун

199 №
Вынсьöдöма 
Коми Республикаса Правительстволöн

2003 во сентябр 2 лунся 199 №-а шуöмöн

(содтöд)

Коми Республикаса олысьяслы  оланiн стрöитöм да ньöбöм вылö
пытшкöсса заимствуйтöмъяс  кыскöм вылö

 юридическöй кывкутысьяслы 

Коми Республикалысь государственнöй гарантияяс 

2003 воын сетан пöрадок йылысь

положение

1. Тайö Положениеöн ладмöдсьö Коми Республика мутасын выль оланiн стрöитöм да Коми Республикаын первичнöй да вторичнöй рынокъясын оланiн ньöбöм вылö водзö вылö сiйöс мынтысьöмын рассрочка условиеяс вылын олысьяслы вузалöмöн  Россия Федерацияса кредитнöй организация-резидентъясын Россия Федерация валютаын заёмнöй сьöм кыскысь юридическöй кывкутысьяслы Коми Республикалысь государственнöй гарантияяс  сетан пöрадок.

2. Коми Республикаса олысьяслы оланiн стрöитöм да ньöбöм вылö кыскöм заёмнöй сьöм бергöдöм кузя кредитнöй организацияяс водзын налысь обязательствояс олöмö пöртöм вылö Коми Республикалысь государственнöй гарантияяс босьтны кöсйысь юридическöй кывкутысьяс бöрйыссьöны законодательствоöн индöм пöрадок серти конкурс подув вылын.

3. Коми Республикаса олысьяслы оланiн стрöитöм да ньöбöм вылö  кыскöм заёмнöй сьöм бергöдöм кузя мöд йöз водзын налысь обязательствояс олöмö пöртöм вылö Коми Республикалысь государственнöй гарантияяс босьтны кöсйысь юридическöй кывкутысьяс  бöрйöм кузя конкурссö (водзö-конкурс) государственнöй закажитысьнас лоö Коми Республикаса сьöм овмöс министерство.

Коми Республикаса экономика сöвмöдан министерство да Коми Республикаса архитектура, стрöитчöм, коммунальнöй овмöс да энергетика министерство асланыс полномочиеясын участвуйтöны конкурслысь условиеяс да конкурслысь документация лöсьöдöмын.

4. Коми Республикаса сьöм овмöс министерство примитö конкурс нуöдöм йылысь решение да лöсьöдö юридическöй кывкутысьясöс конкурснöя бöръян условиеяс.

Конкурс котыртысьнас лоö Государстволысь заказ да ньöбас могмöдан Коми Республикаса комитет.

5. Нуöдöм конкурслöн кывкöртöдъяс кузя Коми Республикаса Правительстволöн решение подув вылын Коми Республикаса сьöм овмöс министерство конкурсын вермыськöд (вермысьяскöд) бюджетнöй законодательствоöн корöмъяс серти кырымалö Коми Республикалысь государственнöй гарантия сетöм йылысь сёрнитчöм.
Вудж. Ануфриева, 2 964 пас


